
Nin jidhtal dhutsadh awil an

abatwale
Pedro

Na Pedro in dhutsuntsal an judiotsik xu belomich
xi ajnéktsik ani kK’ale ti K'wajil tuk’i tuk’i

1 Nand', xu bij Pedro, tin abatwadlejil na Je-
sukristo. U dhutsuntsal jeché' an ti uw an judiotsik
xu belomich, xi ajnéktsik ani k’ale ti k'wajiltsik ban
chabal xi Ponto, xi Galasia, xi Kapadosia, xi Asia
ani xi Bitinia.

2 Jeché'tsik, takudh k’al na Dios an Tata'lab an-
chan' xan tin ko'ol K’ejle chalpadh tam ti yabél tu-
jenek an k’ay'la. Takudhtsik k’al tin chdp an T’okat
Ejattalab abal kin exbantsitsik an tin tak’ixtal ani
abal ka t'okedhatsik k’al nin xich’al na Kristo. Ka
bach’'waltsik yan i alwa'talab ani i K’'ijidhtalab.

I'lo'enekichtsik ta k'wajat

3 Ki k'ak'na' na Dios nin tata' ni Ajatik Je-
sukristo. Na Dios, k’al nin pulek yajnantsixtal, tu
jalk'untsdmal an ti chalab tam tin ejdha' ti it na
Jesukristo. Kom ejech ti it na Jesukristo, jaxtam
ti cho'Obich abal ne'ech ku k'wajay walk’i' k’al na
Dios.

4Jeché' an aytsixtaldb, ne'ech ti ki t’'aja'tsik ka
bach’u an jiltsixtalab xi na Dios ti ko'ontsaltsik
ta'padh tu' walk’i'. An jiltsixtalab, ja'ich jun xata'
xiyab u k’achel, yab ch’o'odh ani yab u bat’el jelti

an wich.
> Ani kom a beldlichtsik na Dios, Jaja' ti
beletndltsik k’al nin chdp abal ka bajawtsik an

lo'eltalab xin ko'ol t'ojojodh xi ne'ech kin pidhna'
ka cho'Obna tin ok’ontal an k’ij.

6 Ja'ich k’al jeché' tin kwenta ta k’'wajattsik i
kulbél, maske yejat xona' k’ejle ka wat’'na'i yajtsik-
talab wé'iK’ij.

7Pos an belomtalab xa ko'oltsik in junwal jelti
anoro: yejatkak'wajba ban k’amal abal ka chu'tat
max ja'ich xi alwa'. Tam jun xita' ka taktamiyat
ani yab kin jila' ti belom, nin belomtal mas in
jalbil ké an oro, pos an oro u talél ja'. Jaxtam,
tam ki taktamiyatichtsik ani yab ka jila'tsik ta
belom, ne'ech tam ki kaldh4jichtsik ta alwa' ani in

tomnalich tam ka bach’utsik an labidh t'okattalab
ani an Kak’naxtalab tam ka tsich ni Ajatik Je-

sukristo. ) _
8 Tatd'tsik a k’ak’'ndl na Jesukristo maske yab

a chu'imal ani a beldltsik, maske xo' yabél a
chu'imal. Jaxtam ta kulbéltsik k’al jun i kulbétalab
pulek ani labidh, ke yab ne'ech ka ejto ka ulu k’al i
t'ilabk’i.

9 Ani k’al tin kwentak’i abal a beldmichtsik na
Jesukristo, i lo'tsidhichtsik an ta ejattal ani a
bach’'walichtsik xowa' a lujyal ka bach’u.

10Ti weje'ich, an tiltsixtsik in al'imaydmal ani
in cho'Obnamaltsik k’al tin kwenta an lo'eltalab ani
in t’ilamaltsik Xowa' na Dios in ultmal ne'ech ti ki
pidha'tsik k’al nin alwa'talk’i.

11 An tiltsixtsik u pidhnal kin cho'dbna' kK’al nin
T’okat Ejattal na Kristo, ke na Kristo ne'ech kin
watna' i yajtsiktalab ani ke tayil ne'ech ka tsich
an labidh t'okattalab. Jaja'tsik in al'imay abal kin
cho'ébna' Xitam j&' ani xowk’i ti ne'ech ka tsich xu
Oltsinal k’al jachan' an ejattalab xi ta' ti K'wajat k’'al
jaja'tsik.

12 Por pidhan kin cho'ébna'tsik k’al na Dios abal
an t'ojlab xi k’'wajattsik in t’ajal, yab abal jaja'tsik
tin alwa'bil, jachan' an t’ojlab xin t’aja'tsik, ja'ich
abal wawa' ti alwa'bil. Pos x0', ja'ich jeché' xowa'
i tiltsidhichtsik k’al jajayki xi ti t'iltsdmaltsik an
ti alwa' t'ilab K'al tin chdp an Tokat Ejattalab.
Jeché' an T’okat Ejattalab, tal walk’i'. Ejtal jeché'
inle'ndmal jeye kin chu'u an t'okat abatwaletsik.

Na Dios in lé' kin chu'u ku kK’'wajdch t'okat

13 Jaxtam, ka chalpaytsik alwa' xant’éy ne'ech
ka t’'aja' ani ka éyna'tsik na alwa' chalab. Ka
k’'wajba'tsik na aytsixtal k’al xowa' na Dios ne'ech
ti ki pidha' k’al nin alwa'tal, tam ka tsich na Je-
sukristo.

14 Kom i chakdmldbichtsik k’al na Dios, yabich ki
k'wajaytsik jelt xan ta k'wajatwi'ik tam ti yabél a
exldmaltsik na Dios.

15 Yabich ki k'wajaytsik jelt xan ta k'wajatwi'ik,
ki kK'wajaytsik alwa' ani t'okat; pos na Dios, xi ti
takwyamaltsik, t'okat Ja' t’ajat.

16 Pos an T'okat Dhuslab in ulal enché" “Ki
k’'wajaytsik t'okat, anchan'xan ti Nana' in t'okat.”

17 Max tatd'tsik a bijyal “Tata" na Dios, xin ej-
towal kin chu'u alwa' jun xita' ani yab u takukul
an ti atiklabtsik, yejat ki jik'na' ech’ek’i, lejat teché!
u xe'ech ti K’'ay'la.

18 Pos. na Dios ti kdaldhdmalichtsik ban
xe'chintalab xi yab alwa', xi ti jiltsdmal na weje'
pakéliltsik ani a cho'Obtsik alwa' ke nin jalbil
jachan' an lo'oxtalab, yab ja'ich jun xata' xu
K’achel jelti an oro o an plata,

19jalbidh k’al nin labidh xich’dl na Kristo. Jeché'
na Kristo, k'wajba ti pikbaxtalab jelti jun i borrego
Xi t'okat.

20 Tam ti yabél t'ajadh an k’ay'ld, na Dios in
bijyamalich ke ne'ech kin aba' na Kristo abal ka
chemdha k’al tin kwenta ni walab. Por yab tsich
mas ok’ox, tsich xo'ichk’i jeché'i K’ij abal tata'tsik
ta k’anél.

21K’al tin kwentak’i na Jesukristo, a belaltsik na
Dios. Na Dios, ja'ich xin ejdha’ ti it na Jesukristo
tam ti chemdhad ani in K'wajbamal abal ka k’ak’na.
Jaxtam tatd'tsik, a K'wajbamalichtsik na belomtal
ani na aytsixtal ba na Dios.

22 Ani xo' tatd'tsik, kom a t’ajalichtsik xan tin
ulal an tsubaxtaldb k’al tin kwentak’i an T okat
Ejattalab, a tokdchtsik na ejattal abal ka k’anidha'
in tsubtalk’i na at kidhabtsik. Jaxtam ti yejat ki
k’anidhéxintsik jun ani jun k’al ejtal na t'okat itsich.

23Tatd'tsikijalk'untsidhichtsik an ta chalab jelti
max i wa'chinékichtsik ti it, por yabich jelt xan
tu wa'chinal xu chemeltsik, i jalk'untsidhichtsik
an ta chalab k’al nin kdwintal na Dios. Jeché' nin
kawintal na Dios, yab jayk’i ne'ech ka ok’on.

24Pos an T'okat Dhuslab in ulal enché":

Ejtal an atiklabtsik in junwal jelti an ch’oj0ltsik,
aninin labidh, in junwal jelti nin wichil an ch’ojdl.
An ch’0jo6l u wayél ani an wich u chujk’anal;

25por nin kdwintal an Ok’6x1ab, yab jayk’i ne'ech ka
ok’on.

Ani jeché' nin kawintal an Ok’6xlab, ja'ich an alwa'

t’ilab xi t'iltsidhichtsik.

1 Jaxtam, ka jila'ichtsik ejtal xowa' yab alwa',
yabich ki k'ambixintsik ani yabich ka t’aja' xata'
eb itsichk’i. Yabich yejat ka chakuntsi ni jun xita'
k’al tin kwentak’i xowa'in ko'ol ani yabich ka t’ila'
yab alwa' ni jun xita'.

2 Anchan' jelt xan ti jun i chakam xi it ti
wa'chinék ti chakam, in 1é' t’ajat i leche, anchan'
teye ti ka le'na'tsik nin kawintal na Dios abal ka
exla'tsik mdas na Dios ani ki lo'eytsik.

3 Ka taja'tsik anchan', max ani' lejtal ta
bajumalichtsik ka exlantsi tin alwa'tal an OKk’6xl4b.

Na Kristo, in junwal jelti jun i t'ujub xi ejat
4 Pos ki utéchtsik pé ban Ajatiklab, jelti max ex-
omtsik ta utel ba jun i t'ujub xi ejat. An iniktsik
in pojka', por abal na Dios, ja'ich jun i t'ujub xi
takudh ani kajbidh in jalbil.
5> Tatd'tsik teye, xa junwaltsik jelti an t'ujub xi
ejat, ka walka'tsik ti ki éyna' na Dios abal kin t’aja’
k’al tatd'tsik jun i pulek ata xon ti Jaja' u K'ak'nab.
Abal ti ki K'wajba'tsik jeye ta pale' xu dhabalabich
k’'al Jaja', xin k'wajbantsal ti pikbantsixtalab na
Dios xi tal bin ejattal. Jeché' in t’ajaltsik k’al tin
kwentak’i na Jesukristo.
6 Ani jaxtdm an T’okat Dhuslab in ulal enché":
Ne'ech ku k’'wajba' Sidn jun xita' xin junwal jelti
an ultalab t'ujub xi k’al ti tajadh an ata,
junitujub xitakudh ani kajbidh in jalbil; xita' k’al
ti ka belan, yab ne'ech ka tidhebédha.
7 Abal tata'tsik xi belomich, jeché' an t'ujub ka-
jbidh t’ajat in jalbil; por abal xi yabtsik u belom,

u tamnalich jelt xan tin ulal an T’okat Dhuslab
enché"
An t'ujub xi pojka k’al an kubal atatsik, ja'ich nin
bajaw ka k'wajay mas ultalab.
8 Ani u tdmnalich jeye jelt xan tin ulal enché':
Junit'ujub xu tadhk’ux ani u kwajlax.
Pos jaja'tsik jelti max u t'adhk’unalichtsik
abal yabtsik in t’ajal ti k'ij an tsubaxtalab.
Posja'ich abal jeché' ti takudhtsik.

Xu dhabalabichtsik k’al na Dios

9 Tatd'tsik i takudh k’al na Dios, i kK'wajattsik
ta pale' abal ka t'¢jontsi an Pulek Tak'ix, i kid-
htaldbichtsik xi t'okat ani i dhabalabichtsik k’al
na Dios. [ takudhtsik k’al na Dios abal ka
t'ila' xowa' labidh xin t’ajal na Dios. Jeché' na
Dios, ja'ich xi ti kaldha'tsik ban jik'waxtalab xon
ta K'wajattsikwi'ik ani ti k'wajba'tsik bin labidh
tajax.

10 Tatd'tsik yabwi'ik i exlabtsik k’al na Dios,
por xo', i dhabalabichtsik k’al Jaja'. Yabwi'ik a
cho'dbtsik max i ko'ontsinal ti yajnantsixtalab k’'al
na Dios, por xo', a cho'Obichtsik.

Kik'wajaytsik abal ka t’6jontsi a Dios

11 Kidhablabtsik xi tu k’anidhaltsik t’ajat, tatd'tsik
a junwal jelti atiklabtsik xu wat’elk’i ani k'wajat
ba jun i chabdl xi yab jaja'tsik in dhabal. Tu
pakabédhaltsik abal yab ka walka' ki atatsik k’al
xowa' xin kulbetndl na t'u'ul, xi k'wajat jelti max
u péjéx K’'al na ejattal.

12 Ki k'wajaytsik ech’ek’i alwa' k’al xi yabtsik
in exlal na Dios. Anchan', maske xo' ti t’ilaltsik
jelti max i at’ax iniktsik, tayil ne'ech kin chu'u an



1 PEDRO 2:13 vii 1 PEDRO 2:20

alwa'talab xa t’ajaltsik ani ne'ech kin pubédhantsi
tin bij na Dios tam kin bajaw xowk'i ne'ech ti
1Gjundhabtsik.

13Kom i kK’anidhdabichtsik k’al an Ok’6xlab, yabich
ka ch’ikat t’aja'tsik ni jun i awiltalab xi teché' ti
k’ay'la. Yab ka ch’ikat t’'aja'tsik an pulek tak’ix,
kom pulek in t'¢j in ko'ol teché' ti k’ay'la.

14 Yab jeye ka ch’ikat t’'aja'tsik an pakdha' aw-
iltalab xu tak’yab k’al an pulek tak’ix abal kin
yajlombédha' xi at’ax iniktsik ani abal kin t’'aja' ka
k’ak’na xin t’ajaltsik xowa' alwa'.

15 Pos na Dios in 1é' kin chu'u ka t’'aja'tsik xowa'
alwa' abal yab ti ki t'ila'tsik yab alwa' xi yabtsik
xata'in cho'ob ani yabtsik chalpadh.

16 Ki k’'wajaytsik jelti atiklabtsik xi walkadh, por
yab ka éyna'tsik an walkadhtalab abal ka t’aja'tsik
xowa'yab alwa'. Yab ka t’aja'tsik anchan', tokot ka
t’Gjontsaltsik na Dios.

17Ka k’ak’na'tsik xita'kichk’i, ka k’anidha' na at
kidhabtsik, ka jik’'na'tsik na Dios ani ka k’ak’na'tsik
an pulek tak’ix.

An ok’tsixtalab xi tu pidhdl an yajtsiktaldab xin
wat’na' na Kristo
18 T’¢jontsixtsik, ka exbantsitsik xowa' kin ulu
na ajatiktsik, yab tokotk’i xi alwa' iniktsik ani u
chalpantsix. Ka exbantsitsik jeye xi yabtsik alwa'
inik.
19 Pos alwa' t'ajat max jun xita' kin kuxuy i ya-
jtsiktalab maske yab in walamal, k’al tin kwentak’i

abal in k’ak’nalich na Dios. o
20 Pos max ka t’aja'tsik jun xata' yab alwa' ani ki

yajlombédhatsik k’al jachan' tin kwenta, ¢jant’om
alwa'talab ne'ech ka bach’utsik maske ka kuxuy

k’alicha'attalab? Por max ki yajlombédhatsik abal
a t’ajamal jun xata' alwa', jeché' alwa' t’ajat tin
tamét na Dios max ka kuxuy k’al i cha'attalab.

21 Na Dios ti takwyamaltsik abal ki xe'chintsik
teye xan ti xe'chinék na Kristo, pos na Kristo in
watna' i yajtsiktalab k’al tatd'tsik ta kwenta. K'al
jeché', ti pidha'tsik jun i ok’tsixtalab abal ja'ich ka
Weéwna'tsik.

22]Jajd' yab in t'ajdm ni jun i walastalab nibal in
k’ambiyamal ni jun xita';

23 tam ti odhbijyat, yab ték’on kK'al i odhbijix-
talab; tam ti yajlombédha, yab tomnaxin, tokot in
k’'wajba' nin ejattal ba na Dios, xu ltjundhom K’al i
lujattalab.

24 Na Kristo in juna' ni walab tam ti chemdha
pajk’idh ban peltsidh te' abal ku kK'wajach jelti
max chemnek abal an walastalab ani ku k'wajach
lujat. Jaja' in watna' i yajtsiktalab abal ki
wek’ontsatichtsik an ta walab.

25 Pos tatd'tsik i xe'echwi'ik jelti borregotsik xi
K’'ibchonék, por xo', i utenekichtsik ba na Kristo
Xi ti belkOmichtsik jelt xan tu belkol jun i belkol
borrego ani ti belkdmtsaltsik jeye ta ejattaltsik.

3

Xan tiyejat ka k'wajay xi tomkidhichtsik
1 Anchan' teye tomkidh mimldbtsik, yab ka
ch’ikat t’aja'tsik na tomkil. Yab ka ch’ikat t’aja'tsik
maske yab in belal an tsubaxtalab, yab telab ka
belmach jeye tam kin chu'u xan ta K'wajiltsik
maske yab ka tiltsitsik.

2 Ne'ech ka belmdchtsik tam kin chu'u ke i
k'wajattsik t'okat ani xita'kichk’i a k’ak'naltsik.

3Yab tokotk’i ka eblidh t'ojojoy taba' k’al i alwa'
ts’itshaxtalab, k’al i k'wajbaxtalab xi t'ajadh k’al i
oro o k’'alikajbidh xeketlab abal ki chu'tatialabél.

4Yab ka t’aja'tsik anchan'. Ka ko'oytsik ta itsich
jelti jun i k'wajbaxtalab xi yab jayk'i u k’achel,
an cha'attalab ani an kK’ak’'naxtalab. Jeché', ja'ich
xowa'in jalbil tin tamét na Dios.

SPosanchan'jeyetixe'chinék tiwe'él chabk’i' an
mimlabtsik xi takudh k’al na Dios; in beltsamaltsik
na Dios ani yab in ch’ikat t’ajdmaltsik nin tomKil.

6 Anchan' tin t'aja' na Sara, yab in ch’ikat
t'aja' nin tomkil Abraham ani in bijiy tin ajatik.
Ne'echtsik teye ka bajaw ki k'wajay jelti jaja' max
ka t’aja'tsik xowa' alwa' ani yab ki k'wajaytsik ta
jik’él.

7Tomkidh pay'lomlabtsik, ki k'wajaytsik k’al na
tomtal xan ti yejat ani in tsubtalk’i; ka k'ak’na'tsik
na tomtal, yab tokotk’i abal jaja'tsik yab likdha'.
Ka k’'ak’'na'tsik abal jayéchk’i jeye nin ejattaltsik in
ko'ol jelti xi tata'tsik ti pidhamal na Dios k’al nin
alwa'talabil. Anchan'ka t’aja'tsik abal yab xata' ti
ki tamk’uytsik tam ki k’'wajay ka kontsi jun xata'
na Dios.

Xin wat'ndltsik i yajtsiktalab k’al tin kwentak’i
abalin t'ajdl xowa' alwa'

8 Ki k'wajaytsik K’ijidh ani ki k’dk’ndxintsik jun
ani jun; ki k’dnidhdaxintsik jelti max a kidhabk’itsik.
Ki K’anidhaxintsik ani ka ko'oytsik i cha'attalab.

9 Max jun xita' ti ki t’ajtsi xowa' yab alwa',
yab ka witsbantsi; max jun xita' ti ki odhbijiy,
yab ka witsbantsi. Yab ka witsbantsal, tokot ka

labt’ajaltsik, pos na Dios ti takwyamaltsik abal ka
bach’uilabt’ajaxtalab.

10Pos an T’okat Dhuslab in ulal enché":

Xita' in k’anidhal nin xe'chintal ani in 1é' ka
k'wajay K’ijidh,

yejat kin exbay xan ti ka kdwin

ani yab ka k'ambixin.

11 Yejat kin jila' kin t'aja' xowa' yab alwa' ani kin
t’aja'ich xowa' alwa',

kin aliy an k’jjidhtalab ani ja'ich kin wéwna'.

12Pos an Ok’6x1ab in beletndl xi lujattsik

aniin axtsal tam ka kontsin jun xata',

por in pojkal xin t’ajaltsik xowa' yab alwa'.

13 ;Jita' ne'ech kin ejto ti ki at’ax t’ajtsitsik, max
tokot a t’ajaltsik xowa' alwa'?

14 Por maske a wat'ndltsik i yajtsiktalab k’al
tin kwenta abal a t’ajalichtsik xowa' lujat, k'ijidh
ne'ech ki k'wajaytsik. Yab xita'ka jik'na'tsik, nibal
ki jik’eytsik,

15 tokot ka k’ak’na'tsik an Ajatiklab Jesukristo
k’al ejtal na itsich. Ki K'wajaytsik ech’ek’i t'ojojodh
abal ka tok’oytsik xita'kichk’i tam ki konyat k’al
tin kwenta an aytsixtalab xa ko'ol k’al na Kristo,
por ka t’aja'tsik k’al yantam i cha'attalab ani i

k’ak’naxtalab.

16Kik'wajajantsik alwa'anitsububudh a ejattal.
Anchan', xi xe'echtsik ti at’ax t’'ilal k’al tin kwenta
xowa' alwa'a t’ajal abal a belalichtsik na Kristo, ka
tidhebédha k’al xowa' in ulaltsik.

17 Max na Dios anchan' tin 1é', mas alwa' ka
watna'tsik 1 yajtsiktaldb abal a t’ajaltsik xowa'
alwa' ké abal a t’ajaltsik xowa' yab alwa'.

18 Pos na Kristo chemdhd k’al tin kwenta ni
walab, junilki abal mallllhchlkl] Jaja',ja'ichjuni

lujatinik, por in wat’'na'iyajtsiktalab k’al wawa' ti
kwenta xi yab u alwa' inik. In wat’'na' jeché' abal
ti ku juna' ba na Dios. Chemdhd, por ejech ti it nin
ejattal.

19 Nin ejattal k’ale jeye kin tiltsitsik an ti alwa'
t'ilab an ejattalabtsik xi kK'wajat ti wik’'nél.

20Jeché'tsik ja'ich xin ch’ikat t'ajamaltsik na Dios
ti weje', tam ti xe'chin na Noé. Na Dios in kd'oy
nakat i aytsixtalab, lejat k'wajat ti t’ajnal an tan
ata, xon ti lo'ey chab 6x an atiklabtsik. Waxik xi
lo'wat abal yab ka lupun tam ti ju'chuwat putal an
chabal.

21 Jaja'tsik lo'wat k’al an ja' ani xo', wawa' u
lo'wab Kk’al tin kwentak’i abal na Dios in ejdha' ti
it na Jesukristo. K’al an pujaxtalab, u xalk’anal

abal u lo'odhich ani u t'okedhantsidhich ti itsich.
An pujaxtalab yab ja'ich abal ti ku t'okedhantsi

ti t'u'ul, ja'ich abal ki kontsi na Dios ku kK'wajay
K’ijidh ti ejattal.

22 Na Jesukristo k’adhiy walk’i' ani xo' k'wajat
buxul tin ejat na Dios; ani k’al tu tak’yabtsik xo' an
t'okat abatwaletsik, an awiltalabtsik ani an pakdha'
chaplab.

4

Ka t'ojontsitsik na Dios xantik’i ti ki pidha'tsik ti
awiltalab

1 Jaxtdm, anchan' xan ti na Kristo in watna'
1 yajtsiktalab bin t'u'ul, anchan' teye ti yejat ki
k'wajaytsik t'ojojodh abal ka wat'na'iyajtsiktalab.

Pos xin bachimalich i yajtsiktalab bin t'u'ul, in
jildmalich an walastalab
2 abal ka k'wajach xan tin 1é' na Dios ani yabich

xan tin kulbetnal nin t'u'ul.
3 Yabich mas ka t'aja'tsik xowa' yab alwa' xa

t’ajaltsikwi'ik xin kulbetnal t’ajat xi yabtsik in exlal
na Dios. Tam ti jachan'i K’ij, 1 K'wajinek xan ta
le'namaltsik, a ko'yamaltsik i chalab xi yab alwa', i
uch’amadhtsik ani a ko'yamaltsik i ajib xi yab alwa/,
a wat’piyamaltsik ta uch’al ani a kK'ak'ndmaltsik 1
ch’ilab.

4Jaja'tsik u labnal abal in chu'tal xo' ke yabich
a t'ajaltsik xowa' yab alwa' xi jaja'tsik in kulbetnal
t'ajat kin t’'aja', jaxtdm xo' ti at’ax t’ilaltsik.

SPorjaja'tsikne'ech kin pidhna'ninwalabbana
Dios. Jeché'na Dios, ja'ich xi ne'ech kin 1ujundha' xi
ejattsik ani xi chemnektsik.

6 Pos xi k'wajattsik chemnek, t’iltsidhtsik jeché'
antialwa't’ilab abal ka k'wajay ejat nin ejattal jelt
xan ti na Dios k'wajat ejat, maske ne'echwi'ik ka
ejtowat ka lujundha ba teché' an K’'ay'la jelti ejtal
an iniktsik xi kK’'wajat ejat.

7 An pakwenib exomich ti k'unel. Jaxtam, ki
k'wajaytsik alwa' ani ka Ontsitsik ta ol.

8 Ki k’'anidhaxintsik t’ajat jun ani jun, pos xita' xu
k’anidhax, in pakwlantsal xowa'kichk’i yab alwa'
ka t’ajtsin.

9Ki bachuxintsik alwa' ta Kima' jin ani jun.

10 Ki tllmixintsik jun ani jun =xantiki ti
pidhamaltsik ti awiltalab na Dios, jelti jun i alwa'
inik xin éynal alwa' ejtal nin pakdha' alwa'tal na
Dios.

11 Max jun xita' ka kdwin, kin ulu xowa'k’i

u pidhnal kin ulu k’al na Dios. Max jun xita'
ka t'Ojontsixin, ka t'Gjontsixin K’al an chaplab xu
pidhnal k’al na Dios. Ejtal xowa' ka t’aja', ka t’aja’
tin bij na Jesukristo abal tin k’ak’nabil na Dios xu
tak’ix malilil i K’ij. Anchan'ka t’jan.

Anyajtsiktalab xin wat’nal jun i belom

12 Kidhablabtsik xi tu k’anidhdltsik t'ajat, yab ka
labna'tsik an pakdha' taktamixtalab xa ach’altsik,
jelti max exom a tamwaltsik jun xata' xi yab a
exbayal.

13'Yab ka labna'tsik, tokot ki kulbétsik abal exom
teye a watnaltsik an yajtsiktalab xin wat'ndmal
na Kristo; abal ki kulbétsik jeye t’ajat, tam ka
chu'tsitsik an tin labidh t'okat tam tal.

14 Max ki at’ax tilantsik k’al tin kwenta na
Kristo, Kijidhtsik t’ajat abal tatd'tsik; pos nin
labidh T’okat Ejattal na Dios k'wajat k’al tata'tsik.
Jaja'tsikin odhbijyal a Dios, por tata'tsik a k’ak’nal.

15 Jaxtdm, ke ni jun xita' xi tatd'tsik kin watna'
1 yajtsiktalab, abal u chemdhax, abal u kwé', abal
at’ax o abal xe'ech ti och'om k’al xowa' yab in
kwenta.

16 Por max jun xita' kin watna' i yajtsiktalab
abal in wéwndl na Kristo, yab yejat ka tidhebé,
yejat tokot kin pubédhantsi tin bij na Dios k’al
jachan'tin kwenta.

17 Pos in bajuch an Kkij xowk’i ne'ech ti
lGjundhdb nin chakamiltsik na Dios. Ani max
an lujundhaxtaldb ok’ox u tujél k’al wawa', mas ja'
ne'ech t’ajat ti ldjundhab xi yabtsik in t'ajal ti K’ij
nin alwa' t'ilabil na Dios.

18 Ani max xi lujattsik, t'0jlab ti ne'ech ka lo'ey,
¢jant’éy ne'ech ka tdmun k’al xi at’axtsik ani u
walablom?

19 Jaxtam, xi wat'ndl i yajtsiktaldb abal na Dios
anchan' tin 1€, yejat ki ontsi ki t’aja' xowa' alwa'
ani ki K'wajba' ni ejattal tin k'ubak na Dios. Jeché'
na Dios, ja'ich xi tu t’'ajamal ani Jajd', lujat Ja' t’ajat.

S

An tak’ixtalabtsik abal an belomtsik

1 Kom nand' in tak’ix belom neye, ne'ech tu
pidha'tsik chab 6x ti tsubaxtalab xi k'wajattsik teye
ta tak’ix belomtsik. Anchan' jelt xan ta olnaltsik ke
na Kristo in wat'namal i yajtsiktalab, anchan' neye
tu Olndl kom u chuimal. Anine'echneye kubach'u
junax Kk’al tata'tsik, an labidh t'okattalab xi ne'ech
ka xalk’an tayil.

2Tu pakabédhdltsik abal ka beletna' alwa' an be-
lomtsik xa tak’yal; ka t’aja' k’al yantam i kulbétalab
jelt xan ti na Dios in 1é'. Yab ka t'aja'tsik k’al i
chdplab nibal abal a 1é'tsik ka 4ata' i tumin. Ka
t'aja'tsik jeché' k’al yantam i kulbétalab,

3 yab jelti max tatd'tsik a dhabal xi k'wajat a
belkomtsik, tokot ki k'wajaytsik jelti ok’tsixtalab
abal an belomtsik.

4 Anchan', tam ka witsiy na Jesukristo, xi
ja'ich nin Tak’ixal an tak’ix belomtsik, ne'ech ka
bach’utsik jun i t'okat labidh ch’ejwalixtalab xi
yab in junwal jelti an kwetsotsdl dhipadh ch’ojol
xu K’achel.

> Anil teye kwitoltsik, ka exbantsitsik xowa'
ti ki utsa' an tak’ix belomtsik. Ejtal yejat ki
ko'Ontsixintsik ti cha'attaldb jun ani jun, Kka

cha'ka'tsik taba', pos an T'okat Dhuslab in ulal

enché"

Na Dios yab in kulbetnal xin t’ek’altsik tinba',

por in tolmiyal k’al nin alwa'tal, xin cha'kaltsik
tinba'.

6Ka cha'ka'tsik taba'tin tamét na Dios, Xin ko'olich

ejtal tin chapni' k'ubak abal Jaja' ti ki t’ek’ba'tsik,

tam kin bajaw an k’ij.

7 Ka k'wajba'tsik tin k'ubak na Dios ejtal xowa' a

yéntsal, pos Jaja' ti Kanidhaltsik t’ajat.

8 Ka kd'oytsik t'ajat i kwenta ani yab ki
k'wajaytsik uk’pidh; pos an lej at’ax xe'ech jelti
junik’a'ilom padhum in ayal xita' kin kK’apu.

9 Ka kuxyaltsik ani yab ka jila'tsik ka bela'

na Dios. Pos a cho'Obichtsik ke na at kidhdabtsik
xi k'wajat putdlki an Kay'la, jayéchki jeye in

watnaltsik. o . ] .
10 Por tam tatd'tsik ka wat’na'ich wé' an yajtsik-

talab, na Dios ne'ech ti ki lujkutsik, ne'ech ti ki
tolmiytsik abal yab ka jila' ta belom, ne'ech ti ki
likedhantsitsik an ta ejattal ani ne'ech ti ki tolmiyt-
sik abal ki k'wajay tsububudh a itsich. Jeché' na
Dios, xi pulek t’ajat in awiltal in ko'ol, tu kanyamal
abalkibach’'uweye tin kwentak’ina Jesukristo, an
labidh t'okattalab xi yab in ko'ol in ok’ontal.

11Jaja'kin koé'oy anlabidh t'okattaldb ani Jaja' ka
tak’xin malilil i K’ij. Anchan'ka t’gjan.

An chapnédhomtalab xi tin ok’ontal

12 Nand', junax k’al na Silbano, xu exlal abal
ja'ich jun i kidhablab xi lujat t'ajat, tu dhut-
suntsamaltsik jeché' an ti uw abal tu tak’iytsik
ani abal tu tiltsitsik ke jeché' xa bach’Umalichtsik,



1 PEDRO 5:13 Xvi 1PEDRO 5:14

ja'ich nin tsubax alwa'tal na Dios. Ani ja'ich ka

Ontsitsik ka bela'. ) ) o )
13 An belomtsik xi k'wajat Babilonia, xi

takudh jeye k’al na Dios jelti tata'tsik, ti
abtsaltsik ti chapnédhomtaldb. Ti abtsal jeye ti
chapnédhomtaldb na Markos nu chakamil.
14Ki chdpnédhdxintsik jun ani jun k’al jun i t okat
chapnédhomtaldb abal ka xalk’an ke i k’anidhaxtsik.
Ki k'wajaytsik K’ijidh ejtal tata'tsik xi k'wajatich
k’al na Jesukristo. Anchan' ka t’ajan.

